
 NSC 

Emalungelo agodliwe  Phenya 

 
 
TICONDZISO KULABAHLOLWAKO   
 
1. 
 
2. 

Fundza lelikhasi ngembikwekutsi ucale kuphendvula imibuto. 
 
Ungalifundzi lonkhe liphepha lemibuto. Buka lokucuketfwe ekhasini 
lelilandzelako bese ubeka luphawu kulowo nalowo mbuto lobutwe 
ngetincwadzi lotifundze lonyaka. Emvakwaloko, fundza leyo mibuto 
lenetimphawu kuphela bese ukhetsa leyo lofuna kuphendvula yona. 

  

 
3. Liphepha lemibuto licuketse TIGABA LETINE:   
 
 SIGABA A: 

SIGABA B: 
SIGABA C: 
SIGABA D: 

Inoveli (35) 
Umdlalo (35) 
Tindzaba letimfisha (35) 
Tinkondlo (35) 

  

 
4. 
 
5. 
 
 
6. 

Landzela ticondziso ekucaleni kwaleso naleso sigaba. 
 
Phendvula ngetincwadzi LETIMBILI lotifundze lonyaka. Phendvula MUNYE 
umbuto kuyinye ngayinye incwadzi. 
 
Tinombolo tetimphendvulo atihambisane naleto temibuto njengobe tinjalo 
ephepheni lemibuto. 

  

 
7. 
 
8. 
 
9. 

Cala LESO NALESO sigaba ekhasini LELISHA. 
 
Bhala ngesandla lesibonakalako nalesifundzekako. 
 
Siphakamiso sekulawulwa kwesikhatsi singaba ngemaminithi lange-60 kuleyo 
naleyo ncwadzi. 

LUHLA LWEKUTIKHUMBUTA 
 
Lelikhasi litawusita bahlolwa ekukhetseni imibuto LABAFUNA kuyiphendvula 
ngaphandle kwekufundza lonkhe leliphepha lemibuto.  

  

 
SIGABA A: INOVELI 
 
Phendvula MUNYE UMBUTO. 
INOMBOLO YEMBUTO/INCWADZI UMBUTO EMAMAKI LIKHASI 
1.  Kwasha Tikhotsa 
 

Umbuto 
loyindzabambhalo 

35 5 

NOBE 
2.  Kwasha Tikhotsa 
 

Imibuto lemifisha 35 5–7 

 
SIGABA B: UMDLALO 
 
Phendvula MUNYE UMBUTO. 
3.  Lahloma Ladvuma 
 

Umbuto 
loyindzabambhalo 

35 8 

NOBE 
4.  Lahloma Ladvuma 
 

Imibuto lemifisha 35 8–10 

 
SIGABA C: TINDZABA LETIMFISHA 
 
Phendvula MUNYE UMBUTO. 
5.  Liviki Lelidze 
      

Umbuto 
loyindzabambhalo 

35 11 

NOBE 
6.  Timbuti 
      

Imibuto lemifisha 35 11–13 

 
SIGABA D:  TINKONDLO 
 
Phendvula IMIBUTO IBE MIBILI. 
7.  Kuya Ngani? Imibuto lemifisha 17½ 14–15 

NOBE 
8.  Umtapo Imibuto lemifisha 17½ 15–16 

NOBE 
9.  Likhadi Lelibovu Imibuto lemifisha 17½ 16–17 

NOBE 
10. Kuhle Ketfu Imibuto lemifisha 17½ 17–18 

LUHLA LWEKUTIKHUMBUTA: 
 
Lelikhasi litawusita bahlolwa ekucinisekeni kutsi baphendvule imibuto lefanele. 

  

 
SIGABA TINOMBOLO 

TEMIBUTO 
LINANI LEMIBUTO 
LEPHENDVULIWE 

THIKHA 

A:  Inoveli 
(Indzabambhalo nobe imibuto 
lemifisha) 

 
1–2 

 
1 

 
 

B:  Umdlalo 
(Indzabambhalo nobe imibuto 
lemifisha) 

 
3–4 

 
1 

 
 

C:  Tindzaba letimfisha 
(Indzabambhalo nobe imibuto 
lemifisha) 
 

5–6 1  

D:  Tinkondlo  
(Indzabambhalo nobe imibuto 
lemifisha) 
 

 
7–10 

 
2 

SIGABA A:  INOVELI   
 
Phendvula INDZABAMBHALO nobe IMIBUTO LEMIFISHA. 
 
UMBUTO 1:  UMBUTO LOYINDZABAMBHALO 
 
KWASHA TIKHOTSA – LL Dlamini 

  

 
Bhala indzambhalo lememagama langabi ngetulu kwalange-240 uphawule 
ngeludvweshu lwangaphandle lolutfolakala kulenoveli. 

  
[35] 

 
NOBE 

 
UMBUTO 2:  IMIBUTO LEMIFISHA 
 
KWASHA TIKHOTSA – LL Dlamini 
 
Fundza letheksthi bese uphendvula imibuto letawulandzela. 

  

 
'Bantfwana bemuntfu abalahlani. Kucabana kwabo kuba kwesikhashana. Kumele 
sihlangane nebanaketfu silungise tinkinga lesetidalekile.' Kusho Mswati akhombisa 
kuba nelitsemba lekutsi simo sitawubuya endleleni yaso leyetayelekile, bahlale phasi 
banetseteke bakhumbule kadzeni basakhula lapho bebadlala ndzawonye khona 
ngelibumba, badlala umsheleletane, kutsiya tifu, kubhulana ngemacembe nekuhlaba 
inzema. Wabuta wachubeka Mswati watsi 'Veta umbono wakho Khambi ngalesimo. 
Ngabe budlelwano emkhatsini wami nabomnaketfu butawubuyela esimeni lesidzala 
nobe bonakele umlibe?' 
 
'Konakele umlibe Ngwenyama,' kusho Khambi. Inhlitiyo yaMswati beyibuhlungu 
ngendlela lemangalisako angati kutsi lentfo angayilungisa njani. Ngemuva 
kwemizuzwana Khambi ahambile, kwangena Sicobolonjwane naye aphetse tindzaba. 
'Ngiphangisele ngabe uphetse tiphi lamuhla? Batsini bomnaketfu? Ngabe bangilahla 
nyalo ngiphila nome sengifile?' 
 
'Konakele Ngwenyama, konakele.' Kusho Sicobolonjwane ehluleka kukhuluma emavi 
lavakalako. 'Yini leyonakele Sicobolonjwane? Khuluma ngive nhloli yami.' 'Ngikwentile 
lebengitfunywe kona ngemphumelelo. Ngiphatfwe kahle ngendlela lemangalisako 
kaMahamba.' 'Ungalandzi lokunyenti nhloli yami, kepha shaya ngalejubako!' Kusho 
Mswati aphelelwa sineke ngobe acondze kuva kahle loko lokushiwo 
nguSicobolonjwane. 
 
'Ayikho indlela lencamulako, kepha kuyicoca ngalokuphelele. Bantfwana bayihlonipha 
ngendlela lemangalisako iNgwenyama kuMahamba. Angiphiki kutsi banayo imitamo 
yekucumba phasi umbuso wesilo phambilini, kepha imisebenti yakho yenta kutsi 
basesabe kakhulu. INgwenyama iyatiswa futsi iyahlonishwa kaMahamba. Ngitsite 
bengifike kubo njengesigijimi ngetfula loko bengitfunywe kona, basukumela etulu. 
Ngiko nje beta lapha bahlala emalanga lamatsatfu.' Wanakashela ngekutsi liciniso 
litawuvela libonakale. 
 

Likhasi 53 

2.1 Libito lenceku yenkhosi ngubani? 

Khetsa YINYE kuletimphendvulo. 
  

 
 A 

B 
C 
D 

Sidvwala 
Sandlane 
Khambi 
Ndlela 

  
 
 
(1) 

 
2.2 Sizatfu sekukhulumisana kwaMswati wesibili naKhambi bekuyini? 

Khetsa YINYE kuletimphendvulo. 
  

 
 A 

B 
C 
D 

Kucocisana ngesifo lesibhedvukile. 
Kucocisana ngekukha lusekwane. 
Kucocisana ngemmemo wencwala. 
Kucocisana ngemphilo yebanakaboMswati. 

  
 
 
(1) 

 
2.3 Ngubani umlingisi logcamile kulenoveli?  (1) 
 
2.4 Ucondzeni khambi nakatsi 'Konakele umlibe Ngwenyama'?  

Khetsa YINYE kuletimphendvulo. 
  

 
 A 

B 
C 
D 

Ucondze kutsi kutawulunga. 
Kutawuba ncono. 
Ngete kusalungiseka. 
Inkinga itawusombululeka. 

  
 
 
(1) 

 
2.5 Condzanisa emagama lakuKHOLOMU A netimphendvulo letiku  

KHOLOMU B. 
  

 
KHOLOMU A KHOLOMU B   

2.5.1 
 
2.5.2 
 
2.5.3 
 
2.5.4 
 
2.5.5 

Sicobolonjwane 
 
Edlomodlomo 
 
File 
 
Ingwemphisi 
 
Balondolozi 

A 
 

B 
 

C 
 

D 
 

E 

Libutfo laMswati 
 
Ngumfula 
 
Inhloli yenkhosi 
 
Unina lomncane waMswati 
 
Sigodlo senkhosi 

  

   (5 x 1)  (5) 
 
2.6 Yini leyanika Mswati emandla ekuhlasela tonkhe titsa takhe?  (1) 
 
2.7 BoFokotsi, Ndlela naSomcuba bahlala emalanga lamangaki ngalesikhatsi 

babitwe nguMswati? 
  

(1) 
 
2.8 Bunjani budlelwane emkhatsini waMswati nebanakabo?  (2) 
 
2.9 Wena ucabanga kutsi bekufanele yini kutsi banakaboMswati bambangise 

bukhosi? Sekela imphendvulo yakho ngeliphuzu LINYE. 
  

(2) 

2.10 Bhala sizatfu lesenta kutsi inkhosi Mswati ibe nemhlangano netindvuna 

ngaphambi kwekuba iphake imphi.  
  

(2) 
 
2.11 Kwaba yini siphetfo saFokotsi, Somcuba naNdlela? Bhala emaphuzu 

LAMABILI. 
  

(2) 
 
2.12 Ngabe sihloko sendzaba siyahambelana nalokwenteka enovelini? Sekela 

ngeliphuzu LINYE. 
  

(2) 
 
2.13 Ngabe LICINISO nobe LIPHUTSA kutsi Mswati wesibili abeyinkosi lenelunya 

nalegcilata bantfu bayo? Sekela imphendvulo yakho ngeliphuzu LINYE. 
  

(2) 
 
2.14 Kwabangelwa yini kutsi Mswati afune kucolelana nebanakabo? Bhala 

emaphuzu LAMATSATFU. 
  

(3) 
 
2.15 Nika tifundvo tibe TINTSATFU lotitfola kulenoveli.  (3) 
 
2.16 Ngabe tigameko letenteka kulendzaba tiyakholweka yini? Sekela 

ngemaphuzu LAMABILI. 
  

(3) 
 
2.17 Ngabe tinkinga lekakhuluma ngato Mswati wesibili kuletheksthi lengenhla 

tagcina tisombululekile yini? Sekela ngemaphuzu LAMABILI. 
  

(3) 
[35] 

 
SAMBA SIGABA A:  35 

SIGABA B: UMDLALO 
 
Phendvula indzabambhalo nobe imibuto lemifisha. 

  

 
UMBUTO 3: UMBUTO LOYINDZABAMBHALO 
 
LAHLOMA LADVUMA – Z Motsa 

  

 
Ludvweshu loluba semkhatsini webadlali lubalulekile ekutfutfukiseni umdlalo. Bhala 
indzabambhalo lenemagama langabi ngetulu kwalange-240 uphawule ngeludvweshu 
kulomdlalo ngekubhekisa kulabadlali labalandzelako: 
 
• Khetsiwe 
• Qedizizwe 
• Vusematfwa 
• Ndvukutemphi 

 

 
 
 
[35] 

 
NOBE 

 
UMBUTO 4: IMIBUTO LEMIFISHA 
 
LAHLOMA LADVUMA – Z Motsa 
 
Fundza letheksthi lengentasi bese uphendvula imibuto lelandzelako. 

  

 
TSEMBATIVE: 
 
 
KHETSIWE: 
 
TSEMBATIVE: 
 
 
 
 
 
KHETSIWE: 
 
 
TSEMBATIVE: 
 
 
 
KHETSIWE: 
 
 
TSEMBATIVE: 
 
 
 
 

Hawu! Khetsiwe, Ndlovukati yeBatfwa, utsandzelani kodvwa kufaka 
inyoka emlonyeni wami? Ngiyasho nje ngitsi ngiyakubonga ngi ... 
 
Cha ujulukile mbamba! 
 
Bengetsemba ngitsi utayitsakasela lengucuko loyibona kimi. Yini 
kodvwa ungangikhutsati nawubona ngetama kwehlukana nalesihlava 
lesesibotise live? Phela buphelile buntfwana nyalo, umuntfu kumele 
akhule abuse sive ngebucotfo ngoba ludziwo siyati sonkhe luphamba 
tintfo. Utsini nje wena? 
 
Awusakhumbuli? (Amhleke kancane) Ngatsi beyincono ingcondvo 
yakho usengakayekeli kunatsa. 
 
Hhayi suka! Ngiyakhumbula, fane nje ngitsandza kukuva 
ungikhumbuta ngalelivi lakho lelingumlozi longilolotelako. Ngikhumbute 
phela. 
 
Angiva kahle, ngitsi ngentelani vele? Uyati ngatsi tintfo bewutati ncono 
lokwa usadla emabele, Silo. Manje sew ... 
 
Lalela la. Yekela yemabele, kutsi nje ngikilakitwa ngulelivi lakho 
lelipholile njengemoya wakusihlwa. (Asondzele) 
Lintjilota kamnandzi lengca lentsaka yelifusi. (Ambambe. Atsambe 
angabaleki Khetsiwe) 
Khetsiwe, Ndlovukati yeBatfwa, ngivumele kube kanye nje ngi ... 

KHETSIWE: 
 
 
TSEMBATIVE: 
 
KHETSIWE: 
 
TSEMBATIVE: 
 
 
 
 
 
KHETSIWE: 

(Asabuyisa umcondvo ashimpilike aphume emikhonweni yakhe 
lebese imgonile) Hhayi bo! Umtsetfo awuvumi Vusematfwa! 
 
Sandla-ke sodvwa nje? (Asibambe) Uyati kutsi ngikutsandzelani? 
 
(Asabindze dvu) Cha-ke! 
 
Buhle bakho lobucima lilanga. Ukhuliswe kahle. Uyilandzele yonkhe 
imitsetfo yesintfu. Kepha ngicela ngikwecwayise kuloku: imitsetfo lena 
yakhiwa bantfu, yakhelwa kutsi baphilisane kahle, hhayi kutsi basale 
baba tigcila tayo. Wena ngibona sengatsi lutsandvo lwakho 
lwemisimeto luyakubopha ube sigcila salo. 
 
(Asatsatsekile alalele) Usho kanjani – ke Nkhosi yeBatfwa? 
 

[Likhasi 35] 

  

  

 
4.1 Kungani Tsembative afune kubitwa ngalelinye ligama?  

Khetsa YINYE imphendvulo. 
  

 
 A 

B 
C 
D 

Kungobe wesaba Ndvukutemphi. 
Kungobe libito lakhe alibiteki. 
Ufihlela Khetsiwe kutsi akasuye Vusematfwa. 
Kungobe sewuyekelile kunatsa tjwala. 

  
 
 
(1) 

 
4.2 Tsembative wecwayisa Khetsiwe ngelutsandvo lwakhe lwemasiko. Ngabe 

kahle-hle uchaza kutsini? 
Khetsa YINYE imphendvulo. 

  

 
 A 

B 
C 
D 

Kutsi Khetsiwe akavume sicelo sakhe. 
Kutsi Khetsiwe akayekele Ndvukutemphi. 
Kutsi Khetsiwe akamhloniphe. 
Kutsi Khetsiwe akamtsandze. 

  
 
 
(1) 

 
4.3 Kubangelwa yini kutsi emagama elutsandvo lwaTsembative angaphumi kalula 

kuKhetsiwe kuletheksthi lengenhla? 
Khetsa YINYE imphendvulo. 

  

 
 A 

B 
C 
D 

Khetsiwe uhlonipha emasiko. 
Khetsiwe utsandza kudlala. 
Khetsiwe akametsembi Tsembative. 
Tsembative utsandzana naMadzandza. 

  
 
 
(1) 

 
4.4 Tsembative watsenjiswa kutsi utasibamba sikhatsi lesingakanani sikhundla 

sebukhosi kulomdlalo? 
  

(1) 
 
4.5 Bhala sizatfu sekutsi kungani Khetsiwe abita Tsembative ngaVusematfwa 

kuletheksthi lengenhla. 
  

(1) 
 
4.6 Ngumuphi lomcimbi lobewulindvwe nguKhetsiwe ngembi kwekutsi avumele 

Tsembative kutsi bachubeke netelutsandvo? 
  

(1) 

4.7 Nika sizatfu sekutsi Tsembative atfolakale asesiveni seBatfwa.  (1) 
 
4.8 Inika siphi sizatfu iMbiba sekukhetsa Vusematfwa kutsi abe yinkhosi?  (1) 
 
4.9 Madzandza wasale wenta njani ngemntfwana ngemuva kwekufa 

kwaNdvukutemphi? 
  

(1) 
 
4.10 Itsini ingcikitsi yaletheksthi lengenhla?  (1) 
 
4.11 Nika emabito etindvuna LETIMBILI letenta lisu lekuvala sikhundla 

saVusematfwa esibhimbini seBatfwa. 
  

(2) 
 
4.12 Bhala emaphuzu LAMABILI ngaloko lokwenteka ngelilanga lesibhimbi.  (2) 
 
4.13 Chaza ngekuhambisana kwenkhulumiswano nemnyakato kuletheksthi 

lengenhla. Bhala emaphuzu LAMABILI. 
  

(2) 
 
4.14 KULICINISO nobe LIPHUTSA yini kutsi libito laVusematfwa liyamlandzela 

kulenoveli? Sekela ngeliphuzu LINYE. 
  

(2) 
 
4.15 Bhala tehlakalo LETIMBILI letalandzelwa kudvuma nekubaneka kwelitulu 

kulomdlalo. 
  

(2) 
 
4.16 Phawula ngesimilo saNdvukutemphi kulomdlalo. Bhala emaphuzu LAMABILI.  (2) 
 
4.17 Wagcina aphumelele yini Khetsiwe kuba yindlovukati yeBatfwa? Sekela 

imphendvulo yakho ngeliphuzu LINYE. 
  

(2) 
 
4.18 Nasilandzela emasiko eBatfwa sento seMbiba senta lomdlalo ungakholweki. 

Chaza ngemaphuzu LAMABILI. 
  

(2) 
 
4.19 Ngabe umoya lovela kuletheksthi lengenhla unjani? Sekela ngeliphuzu 

LINYE. 
  

(2) 
 
4.20 Ucabanga kutsi Khetsiwe uyamtsandza yini kuVusematfwa kulomdlalo? 

Sekela ngeliphuzu LINYE. 
  

(2) 
 
4.21 Ngekubona kwakho ngabe Madzandza uyawamela yini emalungelo akhe? 

Sekela ngemaphuzu LAMABILI. 
  

(3) 
 
4.22 Sifundvo sini lesisitfola kulomdlao? Bhala emaphuzu LAMABILI.  (2) 
 

SAMBA SIGABA B:  35 

SIGABA C: TINDZABA LETIMFISHA 
 
Phendvula INDZABAMBHALO nobe IMIBUTO LEMIFISHA. 

  

 
UMBUTO 5: UMBUTO LOYINDZABAMBHALO 
 
LITSAMBO – EJ Mhlanga 

  

 
Bhala indzabambhalo lenemagama langabi ngetulu kwalange-240 uphawule 
ngalombono lotsi, 'Baphatsi betimayini bahlukumeta bomake labashonelwe bayeni 
babo.' Fakazela loku ubhekise kulendzatjana letsi 'Liviki Lelidze'. 

  
 
[35] 

 
NOBE 

 
UMBUTO 6: IMIBUTO LEMIFISHA 
 
Timbuti – Jozi J Thwala 
 
Fundza letheksthi lelandzelako bese uphendvula imibuto letawulandzela. 

  

 
Intfo lembi iyadvuma. Intfo lenhle yona ayidvumi. Watibonela Nhloko kutsi umngani 
wakhe uphetfwe ngumona. Bonkhe labangahanjelwa kahle tintfo bavamise kutsi babe 
netizatfu letibeka labanye ebubini. Inkhulumo yalabo bantfu ivamise kutsi yemukeleke 
ebantfwini ngobe isuke yehlisa ligama lalomunye. 'Utsi uyakhohlwa ngekutiphatsisa 
kwathishela umnyaka wonkhe?' Kunanela Ndlebe. 'Bengitiphatsisa kwathishela 
nangentani? Uyabona kutsi wena unelichweba? Kuhle ngoba ngakubona kudzala kutsi 
uphila yiphi imphilo ngase ngiyasuka eceleni kwakho.' 
 
Latsi lingakashoni lilanga kwevakala kutsi emaphepha etifundvo tonkhe letiyobhalwa 
unawo Ndlebe nebangani bakhe latayele kuhlala nabo angayi esikolweni. 
Kwabutsanwa lobo busuku kuyohlindvwa 'timbuti'. Emaphepha bebawabukisisa 
umbala, umshini loligayile nelusuku. Wonkhe umuntfu lowabona wabhema wakholwa 
kutsi iMlilo High itaticocodza tonkhe tikolo tesigodzi. 
 
Bafundzi badvumisa kuhlakanipha kwaNdlebe ngekubatfolela 'timbuti' kuze 
batewuhlaba badle. Kwasitakala lonkhe libandla lebelihlala esigangeni lingayi 
esikolweni. Letsembisa kutsi lifuna kwenta timangaliso. Lokwetfusako kutsi bonkhe 
bantfwana labafundza matekuletjeni baphelele bonkhe ngaphandle kwaNhloko 
lokwatsiwa angatjelwa.  
 
Batihlaba timbuti leto badla tonkhe ticu tato. Balala bajabulile bonkhe ngenca 
yenhlanhla lenkhulu lebavelele. Bantfu abayi nganhlanye bangesiwo emanti. Kukhona 
umfundzi lowadvonsa Nhloko wamluma indlebe watsi akaye esikolweni ntsambama 
ngobe idubukele. Kungenwa ngemalangeni lasihlanu. Wala Nhloko watsi yena ufuna 
kuphasa kahle, hhayi kwenta intfo lengalunganga. 
 
Lwafika lusuku lwekuhlolwa. Kwangenwa ehholweni yesikolo lapho kuhlolelwa khona. 
Bafundzi bebajabule kakhulu. Labanyenti batsi batawutfola emacophelo lasetulu. 
Baniketwa emaphepha laphetse imibuto. Batjelwa kutsi sebangacala kuwafundza. 
Wonkhe umuntfu wanikina inhloko. 
 

[Likhasi 109] 

6.1 Ngabe lesikolo lekutsiwa iMlilo sidvume ngani? 
Khetsa YINYE imphendvulo. 

  

 
 A 

B 
C 
D 

Besitfola imiphumela lemihle minyaka yonkhe. 
Sidlala kakhulu ibhola. 
Besihluleka kuto tonkhe tintfo. 
Besiphumelela kakhulu emculweni. 

  
 
 
(1) 

 
6.2 Kubangelwa yini kutsi Ndlebe atsi matekuletjeni umatima?  

Khetsa YINYE imphendvulo. 
  

 
 A 

B 
C 
D 

Akamange atimisele kusukela ekucaleni kwemnyaka. 
Usafika kulesikolo. 
Akasengakabhali luhlolo. 
Akakahlakaniphi. 

  
 
 
(1) 

 
6.3 Usho kutsini Ndlebe nakatsi yena udziniwe kufundza libanga linye?   
 
 A 

B 
C 
D 

Bekangaphumeleli esikolweni. 
Bekaphumelela ngemalengiso. 
Bebamzonda esikolweni. 
Bekashaywa kakhulu esikolweni. 

  
 
 
(1) 

 
6.4 Bacala nini bungani baNdlebe naNhloko kungabi kahle? 

Khetsa YINYE imphendvulo. 
  

 
 A 

B 
C 
D 

Nabenta libanga lelishumi. 
Nabenta libanga lesihlanu. 
Nabatfola 'timbuti'. 
Nabasangena esikolweni. 

  
 
 
(1) 

 
6.5 Yini lebeyibangela kutsi wonkhe umuntfu anikine inhloko?  

Khetsa YINYE imphendvulo. 
  

 
 A 

B 
C 
D 

Kuhlehliswa kweluhlolo. 
Emaphepha awafani netimbuti. 
Kwesweleka kwefenisha. 
Thishelanhloko uyabacosha. 

  
 
 
(1) 

 
6.6 Condzanisa inkhulumo lekuKHOLOMU A netimphendvulo letiku  

KHOLOMU B. 
  

 
KHOLOMU A KHOLOMU B   

6.6.1 
 
6.6.2 
 
6.6.3 
 
6.6.4 
 
6.6.5 

'Timbuti' 
 
Kahhohloka 
 
IMlilo High 
 
Ndlebe 
 
Wakhetfwa kutsi amele 
bafundzi 

A 
 

B 
 

C 
 

D 
 

E 

Nhloko Tsabetse. 
 
Emaphephambumbulu. 
 
Bekusikolo sebafundzi. 
 
Lapho kwenteka khona indzaba. 
 
Akasitsandzi sikolo. 

  

   (5 x 1)  (5) 

6.7 Bhala tintfo leTIMBILI letentiwa nguNdlebe acabanga kutsi tikuhlakanipha.  (2) 
 
6.8 KULIPHUTSA nobe LICINISO yini kutsi matekuletjeni uphaswa ngenhlanhla? 

Sekela imphendvulo yakho ngeliphuzu LINYE. 
  

(2) 
 
6.9 Seluleko sini longasinika Ndlebe ngetifundvo takhe?   (2) 
 
6.10 Shano KUBILI lokwenta kutsi Nhloko aphumelele etifundvweni takhe.  (2) 
 
6.11 Bhala KUBILI lokwenta lofundzako afise kuchubeka nekufundza lendzaba.  (2) 
 
6.12 Ngukuphi lokwabangela kutsi Nhloko atsi Ndlebe ubulawa ngumona? Sekela 

imphendulo yakho ngeliphuzu LINYE. 
  

(2) 
 
6.13 Nika ligama lemlingisi logcamile nenkinga labukene nayo.  (2) 
 
6.14 Ngabe sihloko salendzatjana siyahambisana yini nengcikitsi yaso? Sekela 

imphendvulo yakho ngeliphuzu LINYE. 
  

(2) 
 
6.15 Ngabe uyavelana yini naNdlela ngekungaphumeleli kwakhe esikolweni? 

Sekela ngemaphuzu LAMABILI. 
  

(3) 
 
6.16 Ngabe siphetfo salendzaba sichamuke nani lengakalindzeleki? Bhala 

emaphuzu LAMATSATFU. 
  

(3) 
 
6.17 Nika sifundvo lesitfolakala kulendzatjana. Bhala emaphuzu LAMATSATFU.  (3) 

[35] 
 

SAMBA SIGABA C:  35 

SIGABA D: TINKONDLO 
 
Phendvula nobe nguyiphi imibuto LEMIBILI. 

  

 
UMBUTO 7: IMIBUTO LEMIFISHA 
 
Fundza lenkondlo lengentasi bese uphendvula imibuto letawulandzela. 

  

 
Kuya Ngani? – JBC Luphoko 
 
1 
2 
3 
4 
5 
 
6 
7 
8 
9 
10 
 
11 
12 
13 
14 
15 
 
16 
17 
18 
19 
20 

Sengibute kanyenti mnaketfu, 
Kodvwa imphendvulo kayitfolakali. 
Sengitibut' inhlok' ayitsatsi kahle mnaketfu, 
Ngitibuta umbuto lomphendvulo kayitfolakali;  
Kuya ngani? 
 
Kuya ngani kantsi mnaketfu? 
Tincabakati tetincabakati tiyabhidlika, 
Emadvwalakati nemawakati nako kuyahhihlika! 
Konkhe lokukhona nako kugcina kuphela; 
Pho mine-ke, kuya ngani? 
 
Kuya ngani phela mkhulu? 
Lukhulu lengilubona lapha, 
Ngiyawuhamba ngite ngibe kuphi? 
Ngiyitfukuse kuph' inhloko kute kube nini? 
Nebakitsi, kuya ngani? 
 
Igadze idziniwe! 
Kumnyam' eZembeni Makhasane! 
Ngubani loyakungiphendvulela? 
Nangabe imphendvulo kayikho kantsi 
Pho, kuya ngani? 
 

[Likhasi 34] 
 
7.1 
 
7.2 

Bhala umugca losenkondlweni lapho kusetjentiswe khona imphindvwa. 
 
Bhala umugca ube MUNYE lapho kusetjentiswe khona sidvonsamoya 
(isuzura). 

 (1) 
 
 
(1) 

 
7.3 Bhala bunkondlo lobuvetwa ngulemisindvo labhalwe ngekucindzetelwa. 

 
'Tincabakati tetincabakati tiyabhidlika.' 

  
 
(1) 

 
7.4 Usho kutsini sonkondlo nakatsi, 'Ngubani loyakungiphendvulela?'  (1) 
 
7.5 Ngemigca LEMIBILI chaza ngephethini yalenkondlo.  (1½) 
 
7.6 Shano luhlobo lwebunkondlo lobutfolakala emigceni we-14 newe-15? 

Khombisa ngekudvwebela. 
  

(2) 

7.7 Ngabe kukhona yini kubumbana kwesihloko nengcikitsi yalenkondlo? Sekela 

ngeliphuzu LINYE. 
  

(2) 
 
7.8 
 
 
7.9 

Kubangelwa yini kutsi sonkondlo emigceni yakhe leminyenti asebentise 
luphawu lwekubuta? Bhala emaphuzu LAMABILI. 
 
Ungabakhutsata njani labakhuluma njengasonkondlo endzaweni yangakini? 
Nika emaphuzu LAMABILI. 

  
(2) 
 
 
(2) 

 
7.10 
 
 
7.11 

Sonkondlo ucondze kusitjelani ngemugca we-9? Bhekisa enkondlweni 
ngemaphuzu LAMABILI. 
 
Ngekubona kwakho ucabanga kutsi yini agucukele kumkhulu wakhe abute 
yena lemibuto? Bhala emaphuzu LAMABILI. 

  
(2) 
 
 
(2) 
[17½] 

 
NOBE 

 
UMBUTO 8:  IMIBUTO LEMIFISHA 
 
Fundza lenkondlo lengentasi bese uphendvula imibuto letawulandzela. 

  

 
Umtapo – CD Masilela 
 
1 
2 
3 
4 
5 
6 
7 
8 
9 
10 
11 
12 
13 
14 
15 
16 
17 

Gogo ngungu yesive, 
Uyincwadzi lehamba ngetinyawo 
Ungumtapo wetincwadzi emphilweni yetfu, 
Emaphiko akho asifukamela sonkhe. 
Kuwe angisiye umntfwana wesihlahla, 
Angisiwo umlanjwana, ngingumntfwanakho gogo. 
Ngiyingati yakho ngingumntfwanakho gogo. 
Uyadvondvolotela kepha uludvondvolo lwetfu 
Uyinsimu lesiyivuna sonkhe ngekukhululeka 
Ulibhange letfu kantsi uyinkomazi yetfu 
Unjengesikolo kitsi, ungucedzasitunge. 
Ungunesi, uyinyanga yetfu, usibhedlela setfu. 
Naloku ematsambo sekaphikisana nenhlitiyo, 
Kepha inhlitiyo yakho inguphethiloli 
Lokuvuselelako, unyatsele ngemandla 
Siyabonga gogo, loligugu 
Ungumtapo loligugu etitukulwaneni! 
 

[Likhasi 55] 
 
8.1 Bhala luhlobo lwemvumelwano lolutfolakala emgceni we-2 newe-3. 

Khetsa YINYE imphendvulo. 
  

 
 A 

B 
C 
D 

Imvumelwanosicalo leyecako. 
Imvumelwanosigcino 
Imvumelwanosicalo 
Luchumano 

  
 
 
(1) 

8.2 
 
8.3 
 
8.4 

Emgceni we-6 newe-7 khokha luchumanosigcino. 
 
Bhala sinongo senkhulumo lesitfolakala emgceni we-11. 
 
Bunkondlo buni lobutfolakala emgceni we-12? 

 (1) 
 
(1) 
 
(1) 

 
8.5 
 
 
8.6 

Kubangelwa yini kutsi sonkondlo angalufaki luphawu ekugcineni kwemugca 
we-2? 
 
Shano umoya wenkondlo bese uyasekela ngeliphuzu LINYE. 

  
(1) 
 
(1½) 

 
8.7 Ucondze kutsini sonkondlo ngalomugca longentasi? Bhala emaphuzu 

LAMABILI. 'Naloku ematsambo sekaphikisana nenhlitiyo.' 
  

(2) 
 
8.8 Chaza kutsi kubangelwa yini sonkondlo asebentise luphawu (!) emgceni   

we-17? Bhala liphuzu LINYE. 
  

(2) 
 
8.9 Chaza ngekusetjentiswa kwetifanisongco letibhalwe ngekucindzetelwa 

kulomugca longentasi. 
 
'Ulibhange letfu kantsi uyinkhomati yetfu.' 

  
 
 
(2) 

 
8.10 
 
 
8.11 

Ucondze kusitjelani sonkondlo ngemugca we-16? Bhekisa kulenkondlo 
yonkhe ngemaphuzu LAMABILI. 
 
Ngabe sonkondlo usikhetse kahle yini sihloko sahambisana nagogo? Sekela 
ngemaphuzu LAMABILI. 

  
(2) 
 
 
(3) 
[17½] 

 
NOBE 

 
UMBUTO 9: IMIBUTO LEMIFISHA 
 
Fundza lenkondlo lengentasi bese uphendvula imibuto letawulandzela. 

  

 
Likhadi Lelibovu – CD Masilela 
 
1 
2 
3 
4 
5 
6 
7 
8 
9 
10 
11 
12 
13 
14 

Imphilo inguphansi-phezulu, 
Wena lowabona kunatsa kwenkukhu. 
Noma inkinga yakho ingakhula ikhotse emafu, 
Noma ingakhuluphala igcwale indlu, 
Ungatikhipheli likhadi lelibovu! 
Akucali futsi akugcini ngawe phakama uye phambili! 
Lenkingana loyenweba ibe ngubhazabhaza, 
Kulomunye ingangentfutfwane, kulomunye iyinselele. 
Tibale tibusiso takho ucaphele: 
Ingcondvo isikhali lesinemandla khetsa imphilo! 
Vula emehlo, maningi ematfuba lapha ngephandle, 
Tsani ntinini ngelitubane utsatse litfuba lakho. 
Sigwaca lesihle ngulesishoshako. 
Ungacali nje utinikete likhadi lelibovu! 
 

[Likhasi 46] 

9.1 
 
9.2 
 
9.3 

Sinongo sini senkhulumo lesisetjentiswe emgceni we-4? 
 
Caphuna umugca lonesidvonsamoya (isuzura) kulenkondlo. 
 
Bhala imigca leneluchumanosicalo. 

 (1) 
 
(1) 
 
(1) 

 
9.4 
 
9.5 
 
9.6 

Ngemaphuzu LAMABILI bhala lokushiwo yinkondlo. 
 
Bhala luhlobo lwesifanamsindvo lolutfolakala emgceni we-5. 
 
Luhlobo luni lwenkondlo? Sekela imphendvulo yakho ngeliphuzu LINYE. 

 (2) 
 
(1) 
 
(1½) 

 
9.7 
 
 
9.8 

Kungani sonkondlo ecwayise/acaphelise bantfu kutsi bangacali batinike 
likhadi lelibovu? 
 
Ucondze kutsini sonkondlo emgceni we-12? Nika emaphuzu LAMABILI. 

  
(1) 
 
(2) 

 
9.9 
 
 
9.10 

Ngabe sonkondlo ulikhetse kahle yini ligama lelitsi 'likhadi'? Sekela 
ngeliphuzu LINYE. 
 
Bhala tifundvo LETIMBILI lotizuzile kulenkondlo. 

  
(2) 
 
(2) 

 
9.11 Ngabe lomugca longentasi NGUMBONO nobe LICINISO? Sekela 

imphendvulo yakho ngemaphuzu LAMABILI. 
 
'Akucali futsi akugcini ngawe phakama uye phambili!' 

  
 
 
(3) 
[17½] 

 
NOBE 

 
UMBUTO 10: IMIBUTO LEMIFISHA 
 
Fundza lenkondlo lengentasi bese uphendvula imibuto letawulandzela. 

  

 
Kuhle Ketfu – OA Bhiya 
 
1 
2 
3 
4 
5 
6 
7 
 
8 
9 
10 
11 
12 

Talukati atililiteli; 
Emajah' awaphoseki, 
Tintfomb' atigidz' indlamu, 
Bantfwana bamel' ekudzeni, 
Bamunya titfuph' emlonyeni, 
Kungabe bayawulala badleni? 
Iwil' insika yelikhaya. 
 
Sicumbi setivakashi siyashuca, 
Libandla lebafundisi liyahuba; 
Bayolim' ensimini lengafulwa. 
Likhaba lalensimu liyabola; 
Likhaba lalensimu alibonwa. 

13 
14 
15 
16 
 
17 
18 
19 
20 

Umbhishobh' ubusis' umlobokati, 
Umbhishobh' ubhek' emculwini; 
'Lutful' elutfulin' umphefumulo kuMnikati' 
Liyakhemetel' etibukelini. 
 
Iyan' imvula yetinsizi; 
Umtsimba wonkh' uhlukeme, 
Umlobokati usele weneme 
Insimu bayifulatsela ngenjabulo. 

 
10.1 Hlobo luni lwebunkondlo lolutfolakala kulamagama labhalwe 

ngekucindzetelwa kulemigca lengentasi? 
 
'Umbhishobh' ubusis' umlobokati 
 Umbhishobh' ubhek' emculwini;' 

  
 
 
 
(1) 

 
10.2 Shano luhlobo lwesifanamsindvo lesitfolakala kulamagama ladvwetjelwe. 

 
'Sicumbi setivakashi siyashuca,' 

  
 
(1) 

 
10.3 
 
10.4 
 
10.5 

Sinongo sini senkhulumo lesitfolakala emgceni-17? 
 
Bhala umoya wenkondlo lovetwa ngumugca we-14, we-15 newe-16. 
 
Bhala imvumelwanosicalo letfolakala emgceni we-4 newe-5. 

 (1) 
 
(1) 
 
(1) 

 
10.6 
 
10.7 
 
10.8 

Kubangelwa yini kutsi likhaba lalensimu lingabonwa? 
 
Phawula ngephethini yalenkondlo ngemaphuzu LAMABILI. 
 
Ucondze kutsini sonkondlo nakatsi insimu bayifulatsela ngenjabulo? 

 (1) 
 
(1½) 
 
(2) 

 
10.9 Chaza lomugca wenkondlo longentasi. 

 
'Iwil' insika yelikhaya' 

  
 
(2) 

 
10.10 
 
 
10.11 

Bhala ingcikitsi yalenkondlo bese usekela ngemigca LEMIBILI 
lesenkondlweni. 
 
Ngemaphuzu LAMATSATFU bhala kujula kwalenkondlo. 

  
(3) 
 
(3) 
[17½] 

 
 SAMBA SIGABA D: 

SAMBA SAKO KONKHE: 
 35 

70 

